Деректерді қашықтықтан беретін есепке алу аспаптарын енгізу туралы ақпарат
2025 жылғы 9 сәуірдегі Қазақстан Республикасы Су кодексінің енгізілуіне байланысты және Қазақстан Республикасы Өнеркәсіп және құрылыс министрінің 2025 жылғы 8 тамыздағы № 295 бұйрығымен бекітілген Елді мекендердің сумен жабдықтау және су бұру жүйелеріндегі суды есепке алу аспаптары мен жүйелерін таңдау, монтаждау және пайдалану қағидаларына сәйкес Қазақстанда міндетті түрде деректерді қашықтықтан беретін есепке алу аспаптарын орнату енгізілді. Бұл құрылғылар қолмен енгізу қажеттілігін болдырмайтын және есептеу дәлдігін арттыратын арнайы деректер модулімен жабдықталған.  
Қазақстан Республикасының 1998 жылғы 9 шілдедегі «Табиғи монополиялар туралы» № 272-11 Заңының 11-бабына сәйкес әрбір Тұтынушының жеке суды есепке алу аспабы болуы міндетті.
Қазақстан Республикасы Су Кодексінің 107-бабының 4-тармағына сәйкес: «Суды коммерциялық есепке алуды ұйымдастыру үшін көппәтерлі тұрғын үйлерді (тұрғын ғимараттарды) және өзге де объектілерді салу, реконструкциялау, техникалық қайта жарақтандыру, жаңғырту, күрделі жөндеу жобаларында сезімталдық шегі ең төменгі шығыстың жартысынан аспайтын және деректерді қашықтан беретін, жоғары метрологиялық сыныбы салқын су үшін R динамикалық сипаттамасы 100-ден төмен емес және ыстық су үшін R динамикалық сипаттамасы 50-ден төмен емес (метрологиялық сыныбы B) болатын жалпы үйге ортақ және жеке суды есепке алу аспаптарын міндетті түрде орнату көзделеді. 
Бұл талап жұмыс істемейтін немесе пайдалану мерзімі өткен суды есепке алу аспаптарын ауыстырған жағдайларға қолданылады».
Елді мекендердің сумен жабдықтау және су бұру жүйелеріндегі суды есепке алу аспаптары мен жүйелерін таңдау, монтаждау және пайдалану қағидаларының Параграф 3, 34-тармағына сәйкес: «Қолданыстағы тұрғын ғимараттарда (үйлерде) суық және ыстық суды есепке алудың жеке (пәтерлік) аспаптарын бастапқы орнату, ауыстыру немесе белгіленген пайдалану мерзімі өткеннен кейін Қазақстан Республикасы Су кодексінің 107-бабы 4-тармағының талаптарына сәйкес келетін және жеткізушінің АӨЖ-мен үйлесімділікті қамтамасыз ететін есепке алу аспаптары орнатылуға жатады».
Жоғарыда көрсетілген талаптарды орындау мақсатында «Қостанай-Су» МКК тексеруден өтпеген және пайдалану мерзімі өткен су өлшегіштердің орнына орнатылатын деректерді қашықтықтан беру модулі бар суды есепке алу аспаптарын пайдалануға қабылдайды.
